
Kirish. Metafora inson tafakkurining eng qadimiy va universal hodisalaridan biri
hisoblanadi. Lakoff va Johnsonning “Konseptual metafora nazariyasi”ga ko‘ra, inson abstrakt
tushunchalarni konkret konseptlar orqali idrok etadi va bu idrok jarayoni asosan metaforik
modellashtirish orqali amalga oshadi. [1; 242 b]. Madaniy metafora esa millatning mentaliteti,

tarixiy tajribasi, diniy dunyoqarashi hamda qadriyatlarini aks ettiruvchi lingvokulturologik
struktura bo‘lib, har bir xalgning dunyoni qabul qilish va tushunish modelini metaforik
tasavvurlar orqali shakllantiradi. Shunday ekan, madaniy metaforalarning tabiati va
funksiyalarini tadqiq etish nafaqat tilshunoslik, balki madaniyatshunoslik, psixologiya, tarjima
nazariyasi va kommunikatsiya fanlari nuqtai nazaridan ham katta ilmiy-amaliy ahamiyat kasb
etadi.

Adabiyotlar sharhi. Madaniy metaforalarni tadqiq etish bo‘yicha ilmiy ishlanmalar bir
necha nazariy paradigmalarga tayanadi. Mazkur yo‘nalishlar metaforaning mohiyatini, uning
kognitiv, madaniy va lingvistik funksiyalarini turlicha talqin etishi bilan ahamiyatlidir.

Konseptual metafora nazariyasi tadqiqi shundan iboratki, Lakoff va Johnson tomonidan
asoslangan konseptual metafora nazariyasiga ko‘ra, metafora fikrlashning markaziy mexanizmi
bo‘lib, inson ongidagi abstrakt tushunchalar ko‘pincha konkret tajribalar sohasidan olingan
modellar asosida shakllanadi [1, 242 b]. Ushbu yondashuv metaforani tilning stilistik vositasi
emas, balki kognitiv kategoriyalashning asosiy mexanizmi sifatida talqin qiladi. Shuningdek,
konseptual metafora insonning dunyoni ganday idrok etishi va uni qanday til bilan ifodalashini
belgilovchi konseptual xarita sifatida izohlanadi.

Madaniy metaforalar nazariyasi. Z. Kévecses 0z ilmiy tadqiqotlarida metaforalarning
universalligi bilan birga, ularning turli madaniyatlarda turlicha namoyon bo‘lishini tahlil giladi.
[2, 45-47-b]. Olim metaforalarning shakllanishi jamiyatning tarixiy tajribasi, mentaliteti,
qadriyatlari va diniy garashlari bilan uzviy bog‘liqligini asoslab beradi. Kévecses fikricha,
madaniy metaforalar universallikka ega bo‘lsa-da, ularning semantik maydonlari muayyan
madaniy kontekstda shakllanadi va mazmun jihatidan milliy xususiyatlar bilan boyitiladi.

Lingvomadaniy yondashuv. D. Crystal, A. Sharipov, A. Mahmudov kabi olimlar
metaforalarni milliy o‘zlik, ramzlar tizimi, madaniy kodlar va ijtimoiy ong bilan bog'liq til
birliklari sifatida o‘rganadilar. [3, 112-115-b]. Ushbu yondashuvga ko‘ra, metafora nafaqgat til
hodisasi, balki millatning dunyoqarashi va madaniy tajribasini aks ettiruvchi
lingvokulturologik struktura hisoblanadi. Metaforalar orqgali jamiyatning qadriyatlari, mental
tasavvurlari va kollektiv ongiga xos bo‘lgan ramzlar tizimi tilga ko‘chadi.

0‘zbek tilshunosligida metafora tadqiqi shundan iboratki, Ozbek tilshunosligida
metaforaga oid izlanishlar asosan ma’naviy-metaforik birliklarning semantik, kognitiv va
lingvomadaniy xususiyatlarini tahlil qilishga garatilgan. Yoqubov, Sayfullayeva va boshqa
mabhalliy tadqiqotchilar metaforaning milliy mentalitet bilan bog‘ligligini, uning semantik
strukturasi va qo‘llanish xususiyatlarini tahlil gilganlar. [4, 78-82-b]. Bu tadqiqotlar o‘zbek
tilidagi metaforik birliklarning tabiati ko‘p jihatdan islomiy-irfoniy dunyoqarash, turkiy-
madaniy arxetiplar va xalq og'zaki ijodi an’analariga tayanishini ko‘rsatadi.

Olingan natijalar va ularning tahlili. Tadqiqot natijalari madaniy metaforalar tilning
kognitiv va lingvomadaniy gatlamlarida faoliyat yurituvchi murakkab semantik mexanizm
ekanini ko‘rsatdi. Ingliz va o‘zbek tillari materiali asosida olib borilgan tahlillar metaforik
birliklarning shakllanishi milliy mentalitet, tarixiy xotira, diniy tasavvurlar va ijtimoiy ong bilan
bevosita bog‘langanini tasdigladi. Quyida tadqiqotning asosiy natijalari tizimli tarzda yoritiladi.

Madaniy metaforalar konseptual asoslari sifatida. Tahlil jarayonida ingliz va o‘zbek
tillaridagi metaforalar turli kognitiv konseptual maydonlarga tayanishi aniqlandi: Ingliz tilida
metaforik modellar ko‘pincha harakat, vaqtning iqtisodiy qadri, maqsadga yo‘naltirilganlik va
individualizm konseptlariga asoslanadi. Masalan, “Time is money” metaforasi ingliz jamiyatida

vaqtning iqtisodiy resurs sifatida idrok etilishini ko‘rsatadi [1; 56-b]. O‘zbek tilida esa
metaforalar ruhiyat, tabiat obrazlari, ma'naviylik va ijtimoiy birlik konseptlariga tayanadi.
Masalan, “Ko‘ngil — daryo” metaforasi o’zbek mentalitetida qalbning kenglik, poklik va ogimga
ega bo‘lgan ruhiy substansiya sifatida talqin qilinishini anglatadi. [5,188-190-]

Ushbu farglar madaniy metaforalarning konseptual asoslari milliy dunyoqarash va
mental modellar bilan shakllanishini ko‘rsatadi.

Tarixiy va diniy omillarning metaforik modellar shakllanishidagi roli. Metaforalarning
mazmuniy strukturasida diniy va tarixiy gatlamlar muhim determinator sifatida namoyon
bo‘ladi: Ingliz metaforalarida xristianlik ramzlari, protestant etikasi va industrial jamiyat
qadriyatlari semantik asosni tashkil etadi. Masalan, “The light of the world” iborasi najot, poklik
va ruhiy yo‘l ko‘rsatish timsoli sifatida talgin qilinadi [3, 91-b]. O‘zbek metaforalarida esa
islomiy-irfoniy an’analar, tasavvuf falsafasi hamda turkiy dunyoqarash markaziy o‘rin
egallaydi. Masalan, “Ko‘ngil Ka’basi” metaforasi qalbning ilohiy markaz sifatidagi tasavvuridan
kelib chigadi [6, 221-b].

Bu holat metaforalarning semantik maydoni jamiyatning diniy-madaniy tajribasiga
chuqur singib ketishini ko‘rsatadi.

Mentalitet farqlarining metaforalar orqali namoyon bo‘lishi ko‘rishimiz mumkin.
Metafora milliy xarakter va mentalitetni aks ettiruvchi lingvokognitiv vosita sifatida quyidagi
farglarni yoritadi: Masalan

Ingliz tilida:

pragmatizm,

individualizm,

natijadorlik va maqgsadga yo‘naltirilganlik.

O‘zbek tilida:

ruhiy poklik,

jamoaviylik,

saxovat va bag‘rikenglik.

Bu xususiyatlar metaforalarning milliy o‘ziga xoslikni aks ettiruvchi semantik indikator
ekanini ko‘rsatadi.

Semantik maydonlarning shakllanish mexanizmlari. Har bir tilning metaforik tizimi
quyidagi omillar ta’sirida shakllanadi:

> tarixiy xotira,

» urf-odat va rasm-rusumlar,

> diniy e’tiqodlar,

> ijtimoiy ong va ijtimoiy amaliyot,

> tabiiy-geografik muhit.
Shu sababli metaforalar umumkognitiv universal modellarni aks ettirgan bo‘lsada,
ularning semantik to‘qimasi milliy madaniy qatlam bilan boyigan holatda namoyon bo‘ladi.
Kovecses ta’biri bilan aytganda, metafora universal va madaniy xususiylikning sintez
mahsulidir [2, 89-b].

Metaforik nom ko‘chish va semantik jarayonlarning tahlili. Metaforik nom ko‘chish
quyidagi shartlar mavjud bo‘lganda ro‘y beradi:

= obyektiv yoki subyektiv o’xshashlik asosining mavjudligi;
* bu o‘xshashlikning til sistemasida semantik moslik orqali namoyon bo‘lishi;

* nutqiy vaziyatda nomlash zaruriyatining paydo bo‘lishi.

Metaforaning semantik tabiatini anglashda komponent tahlil nazariyasi muhim
ahamiyat kasb etadi. Chunki metafora nutqiy hosila bo‘lsa-da, u lisoniy imkoniyatlar va
semantik qonuniyatlarga tayanadi.

Ekspressivlik darajasiga ko‘ra metaforalar tasnifi. Tadqiqot davomida metaforalarning
ikki asosiy turi ajratildi:

o Ekspressiv metaforalar emotsional-badiiy ta’sir kuchiga ega, baholash komponentini

o‘z ichiga oladi. (masalan, hurriyatning chashmasi, ilm-ma’rifat urug).

e Noekspressiv metaforalar lisoniy tizimda barqarorlashgan, ko‘pincha nominativ
funksiyani bajaradi (masalan, eshik og zi, o‘choq boshi).

Bu farq metaforaning nomlash jarayonidagi funksional vazifasiga bog'liq.

Metaforaning sintagmatik munosabatlari. Metaforaning matn va nutqdagi voqgelanishi
sintagmatik aloqalar orqali belgilanadi: Ochiq metafora sintagmatik munosabat aniq, bir jumla
doirasida to‘liq talgin gilinadi. Yopiq metafora ma’no fagat matn yoki situativ kontekst orqali
yuzaga chiqadi.

Masalan, “odam zavodi” yoki “arslonim” kabi metaforalar kengroq kontekst orqali
tushuniladi.

Tahlil shuni ko‘rsatadiki, madaniy metaforalar inson dunyoqarashi va kognitiv
faoliyatining ajralmas qismi bo‘lib, ular milliy mentalitetni aks ettiruvchi asosiy vositalardan
biridir.Ingliz tilidagi metaforalar pragmatizm, harakat, vaqt qadri va individualizmga
asoslangan bo‘lsa, o‘zbek metaforalari ruhiyat, ma’naviyat, tabiat obrazlari va jamiyat birligiga
yo‘naltirilgan.

Madaniy metaforalarning tabiati: tarixiy-madaniy omillar bilan belgilanadi; diniy
dunyoqarashga tayanadi; milliy identitetni shakllantiradi; kommunikativ jarayonlarda ma’no
yaratishning asosiy mexanizmini tashkil qiladi.

Shu bois madaniy metaforalarni o‘rganish tarjima, ta’lim, diplomatiya,
madaniyatshunoslik va psixolingvistika uchun katta ilmiy-amaliy ahamiyatga ega.

Xulosa. O‘tkazilgan tadqiqotlar madaniy metaforalar inson tafakkurining konseptual
tuzilishini aks ettiruvchi, milliy mentalitetni shakllantiruvchi va kommunikativ jarayonlarda
ma’no yaratishning asosiy mexanizmlaridan biri ekanini yaqqol ko‘rsatdi. Metafora nafaqat
badiiy tasvir vositasi, balki kognitiv jarayonlarning markaziy elementi sifatida til va madaniyat
o‘rtasidagi uzviy alogani namoyon qiladi. Ingliz va ozbek tillarining materiallari asosida amalga
oshirilgan tahlillar metaforik modellar shakllanishi turli tarixiy, diniy, psixologik va ijtimoiy
omillar bilan belgilanadi degan ilmiy xulosani tasdiglaydi.

Tadqiqot jarayonida aniqlanganki, ingliz metaforalari asosan pragmatizm,
individualizm, vaqtning iqtisodiy qadri va industrial jamiyat tamoyillariga tayanadi. O‘zbek
metaforalari esa ruhiy poklik, ma’naviyat, tabiat obrazlari, jamoaviylik va tasavvufiy
dunyoqarashga asoslanadi. Bu holat madaniy metaforalarning universalligi bilan birga ularning
milliy xususiyligini ham namoyish etadi. Shuningdek, metaforalarning semantik maydonlari
milliy tarix, diniy qarashlar, urf-odatlar va ijtimoiy ong orqali shakllanishi aniglandi.

Tadqgiqotning yana bir muhim natijasi shundan iboratki, metaforik nom ko‘chish
jarayonining lisoniy mohiyati komponent tahlil nazariyasi asosida izohlanganida, metafora
nutqiy hodisa sifatida ko‘ringan bo‘lsa-da, u keng qgamrovli lisoniy tizim va kognitiv

mexanizmlarga tayangan holda amal qgiladi. Metaforalarning ekspressiv va noekspressiv turlari
esa ularning nomlash funksiyasidagi roliga qarab farqlanishi ilmiy asoslandi.

Umuman olganda, madaniy metaforalarni o‘rganish tilshunoslik, lingvokulturologiya,
psixolingvistika, tarjima nazariyasi va madaniyatshunoslik uchun katta ilmiy-amaliy
ahamiyatga ega. Metaforalar milliy dunyogarashning konseptual asoslarini shakllantirish,
ma’naviy qadriyatlarni uzatish, xalqning ruhiy olamini tasvirlash va intermadaniy muloqotni
samarali ta’'minlashda muhim vosita bo'lib xizmat qiladi. Shu bois madaniy metaforalarni izchil
tahlil qilish, ularning milliy o‘ziga xoslik va universal kognitiv mexanizmlar o‘rtasidagi nisbatini
aniqlash kelgusidagi tadqiqotlar uchun istigbolli yo‘nalishlardan biri hisoblanadi.

